К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Луздор» муниципальнӧй районса муниципальнӧй юкӧнлӧн мудоръясын меститчысь республика тӧдчанлуна торйӧн ёна видзан вӧр-ва мутасъяс да республика тӧдчанлуна торйӧн ёна видзан 
вӧр-ва мутасъяслӧн юалӧмъяс серти Коми Республикаса 
ӧткымын нормативнӧй инӧда актӧ 
вежсьӧмъяс пыртӧм йылысь
Коми Республикаса Веськӧдлан котыр шуис:
1. Выль ног котыртны «Анкерӧсса вӧрпарк», «Мыт-Пыл-Нюр» да «Леткаса» республика тӧдчанлуна вӧр-ва памятникъяссӧ республика тӧдчанлуна канму вӧр-ва заказникъясӧ.
2. Вынсьӧдны:
1) «Анкерӧсса вӧрпарк» республика тӧдчанлуна канму вӧр-ва заказник йылысь положение 1 №-а содтӧд серти;
2) «Мыт-Пыл-Нюр» республика тӧдчанлуна канму вӧр-ва заказник йылысь положение 2 №-а содтӧд серти;
3) «Леткаса» республика тӧдчанлуна канму вӧр-ва заказник йылысь положение 3 №-а содтӧд серти.
3. Пыртны республика тӧдчанлуна торйӧн ёна видзан вӧр-ва мутасъяслӧн юалӧмъяс серти Коми Республикаса ӧткымын нормативнӧй инӧда актӧ вежсьӧмъяс 4 №-а содтӧдын индӧм лыддьӧг серти.
4. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс вежысьлысь –
Коми Республикаса сьӧм овмӧс министрлысь
могъяс олӧмӧ пӧртысь                                                                        Г. Рубцова
Сыктывкар 
2020 вося йирым тӧлысь 26 лун 
529 №
ВЫНСЬӦДӦМА
Коми Республикаса Веськӧдлан котырлӧн
2020 во йирым тӧлысь 26 лунся 529 №-а шуӧмӧн
(1 №-а содтӧд)
«Анкерӧсса вӧрпарк» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Анкерӧсса вӧрпарк» республика тӧдчанлуна канму вӧр-ва заказниксӧ (водзӧ – заказник) артмӧдӧма «Анкерӧсса вӧрпарк» республика тӧдчанлуна вӧр-ва памятник выль ног котыртӧмӧн, кутшӧмӧс котыртӧма «Коми АССР-ын выль заказникъяс да вӧр-ва памятникъяс котыртӧм йылысь» Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм биологическӧй (ботаническӧй) нырвизь.
ООПТ-лӧн тыр ним: «Анкерӧсса вӧрпарк» республика тӧдчанлуна канму вӧр-ва заказник.
ООПТ-лӧн дженьыд ним: «Анкерӧсса вӧрпарк» заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг. 
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ                       (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны обыкновеннӧй пӧжӧмлысь (Pіnus sylvestrіs) да козлысь (Pіcea obovata) 1900 вося  пуктасъяссӧ.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
лӧсьӧдны условиеяс, медым туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас вежсьӧм бӧрся.
3. Заказниклӧн меститчанін да площадь
3.1. Заказник меститчӧ «Луздор» муниципальнӧй районса муниципальнӧй юкӧнлӧн мутасын Анкерӧс грездсянь лунвывлань 1 км ылнаын Лойма – Лёкты туй кузя шуйгавылын.
Заказниклӧн мутасыс мыйкӧ мында меститчӧма Луздорса лесничестволӧн Лоймаса участковӧй лесничестволӧн 67 кварталын шӧр пармаса зонаулын. Заказниклӧн мутасӧ сідзжӧ пырӧны видз-му овмӧс муяс, мый меститчӧмаӧсь 67 кварталсянь войвывлань. Заказникыс меститчӧ Ичӧт Лёкты ю ковтысын (Войвыв Двина юлӧн ковтыс) да сылӧн шуйга вож Воръёль (Вориль) шорын. 
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 3,6 га.
______________
*Oз йӧзӧдсьы.
4. Заказниклӧн мудоръяс
4.1. Заказниклӧн мудоръясыс мунӧны визьті, мый йитӧ (бергӧдан) татшӧм координатаяса чутъяссӧ:
	Чут № 
	Мудорлӧн лӧсялана (бергӧдан) чутъяслӧн координатаяс
(4 зонаса КМС-11 серти координатаяслӧн система)

	
	X
	Y

	1
	518939,53
	4328861,12

	2
	518833,61
	4329002,44

	3
	518715,23
	4328967,91

	4
	518387,4
	4328985,31

	5
	518386,49
	4328945,1


4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
_______________
*Оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да налӧн компонентъяс
Мутасыс вӧрсялӧма 100% вылӧ. Медъёнасӧ паськалӧмаӧсь воӧм пожӧма-козъя веж нитшка вӧръяс, кодъяслӧн туруна-куста ярусын медуна быдмӧ обыкновеннӧй пув (Vaccіnіum vіtіsіdae). Вӧрын ӧтлаын быдмысь пуяс пӧвстысь медводз петкӧдчӧны обыкновеннӧй пӧжӧмъяслӧн туганъясыс (Pіnus sylvestrіs), сэсся – сибирса козъяслӧн туганъясыс (Pіcea obovata), мукӧддырйиыс сорӧн быдмӧ гӧна кыдз (Betula pubescens). Пожӧм пуяслӧн медыджыд арлыдыс 105 во, шӧркодясӧ арлыдыс лоӧ 90 во, вӧрыс бур. Козъя понӧльыс бур. Видз-му овмӧс муясын меститчӧм резерват юкӧнын быдмӧ шӧр арлыда сораса лыска-ичӧт коръя чӧдъя-веж нитшка вӧр. Вӧрын ӧтлаын быдмысь пуяслӧн туганъясыс оз торъявны ӧта-мӧдсьыс радъяс вылӧ.
Заказникын видзӧны ландшафтлысь татшӧм сикас – мореннӧй тшӧтшкӧсінъяс (косьтӧм юдорса визьяс да ю костъяслӧн торйӧдӧм участокъяс).
Мусиныс пӧим сяма лыаа сёйӧд, лыавевъя, кӧні эм мореннӧй лыа сора сёй. 
Мутаслӧн нэмӧвӧйся пӧрӧдаыс петкӧдлӧма улыс триасӧвӧй (оленекскӧй ярус) уна рӧма сёйясӧн, кӧні вермасны паныдасьны лыа чиръя изъяс.
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) абу капитальнӧй стрӧйбаяс да сооружениеяс стрӧитӧм, заказниклысь уджалӧмсӧ могмӧдӧм могысь стрӧитӧм кындзи;
4) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи, а сідзжӧ кутшӧмъясӧс индӧма тайӧ Положениелӧн 6.2 пунктын);
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) прӧмыслӧвӧя кыйсьӧм;
7) муяс бурмӧдӧм;
8) химия препаратъяс да мувердас видзӧм да наӧн вӧдитчӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ заказниклӧн мудоръясын меститчысь вӧр-ва комплексъяс да налысь компонентъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧдлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяс да вӧр пуктасъяс жугӧдӧмсӧ;
10) туясян (корсьысян, геофизическӧй, геологоразведочнӧй) уджъяс, мувывса да механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун корсьӧм да перйӧм;
12) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
13) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъясын найӧс чукӧртӧм кындзи заказникӧн веськӧдлан органкӧд сӧгласуйтӧмӧн;
14) му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
15) лэбач позъяс да горсъяс жугӧдӧм;
16) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын кыйсьыны любительскӧя да спортивнӧя;
3) вӧр-ваӧн тӧдмӧдан туризм;
4) котыртны да нуӧдны вӧр овмӧс да нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылӧ босьтӧмӧн;
5) выльмӧдны, капитальнӧя дзоньтавны да вӧдитчыны линейнӧй объектъясӧн заказникӧн веськӧдлысь органкӧд да чери кыян юкӧнын федеральнӧй олӧмӧ пӧртысь власьт органкӧд сӧгласуйтӧмӧн;
6)
овмӧс да мукӧд удж нуӧдан мӧд сикасъяс, мыйысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
ВЫНСЬӦДӦМА
Коми Республикаса Веськӧдлан котырлӧн
2020 во йирым тӧлысь 26 лунся 529 №-а шуӧмӧн
(2 №-а содтӧд)
«Мыт-Пыл-Нюр» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Мыт-Пыл-Нюр» республика тӧдчанлуна канму вӧр-ва заказник (водзӧ – заказник) артмӧдӧма «Мыт-Пыл-Нюр» республика тӧдчанлуна     вӧр-ва памятник выль ног котыртӧмӧн, кутшӧмӧс котыртӧма «Коми   АССР-ын заказникъяс да вӧр-ва памятникъяс индӧм йылысь» Коми    АССР-са Министръяс Сӧветлӧн 1978 во кӧч тӧлысь 30 лунся 484 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: «Мыт-Пыл-Нюр» республика тӧдчанлуна канму вӧр-ва заказник.
ООПТ-лӧн дженьыд ним: «Мыт-Пыл-Нюр» заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны мезотрофнӧй нитшка нюрсӧ да гӧгрӧс турипув (Oxycoccus palustrіs) быдман условиеяссӧ.
2.2. Заказниклӧн шӧр могъяс:
видзны ва экосистемаяслысь экологическӧй ӧтвесьталунсӧ да гидрологическӧй режимсӧ;
видзны ландшафтнӧй да биологическӧй унапӧлӧслунсӧ;
туявны вӧр-ва комплексъясын ывлавывса процессъяссӧ да видзӧдны экосистемаясын серпас вежсьӧм бӧрся.
3. Заказниклӧн меститчанін да площадь
3.1. Заказник меститчӧ «Луздор» муниципальнӧй районса муниципальнӧй юкӧнлӧн мутасын Занулльӧ сиктсянь 1 км рытыв-лунвывлань. Заказник меститчӧ Луза юлӧн шуйгавывса ойдланінын (Войвыв Двина юлӧн ковтыс) Луздорса лесничестволӧн Занулльӧса  участковӧй лесничестволӧн 65 кварталын шӧр пармаса зонаулын. 
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 45 га.
__________________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Луздорса лесничестволӧн Занулльӧса участковӧй лесничестволӧн 65 кварталса 7 выделлӧн войвыв да асыввыв мудорті, водзӧ рытыв-войвывлань 8 выделлӧн войвыв да рытыввыв мудорті X:513857,90 да Y:4364364,11 координатаяса условнӧй чутӧдз, водзӧ условнӧй визьті 62 метра рытыв-войвывлань 12 выделлӧн асыввыв помӧдз, водзӧ асыв-войвывлань 12 выделлӧн войвыв мудор пӧлӧн, водзӧ 7 выделлӧн рытыввыв мудорті 7 выделлӧн войвыв мудорӧдз.
4.2 Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
___________________
* Оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да налӧн компонентъяс
Видзан вӧр-ва комплексыс пырӧ Мыт-Пыл-Нюр нюрлӧн система юкӧнӧ да лоӧ мезотрофнӧй нитшка нюрӧн. Сійӧ вӧрсялӧма пожӧмӧн, но вӧрыс гежӧд. Пуясыс ёна косьмӧны. Заказниклысь ыджыдджык юкӧнсӧ босьтӧны вутшка-тшӧтшкӧсінса да вутшка-гыбада комплексъяс. Быдмӧгъяслӧн ӧткотыръясыс оз ёна торъявны сикасъяс серти, тшӧкыда торъялӧмъясыс на костын омӧля тӧдчӧны. Вутшъяс вылын бура тӧдчӧ туруна-куста ярус, артмӧ нюрвывса момга турунысь (Chamaedaphne calyculata) да векньыд коръя подбелысь (Andromeda polіfolіa). Ӧткымын фитоценозын тайӧ кустъяслӧн лыдыс чинӧ. Та дырйи паськалӧ татшӧм сикасъясысь ӧти: керч (Ledum palustre), обыкновеннӧй чӧдлач (Vaccіnіum ulіgіnosum), этша дзоридза эжӧр (Carex paucіflora), ляк кыдз (Betula nana) да мырпом (Rubus chamaemorus). Став вутш вылын местаясӧн зэв уна быдмӧ гӧгрӧс турипув (Oxycoccus palustrіs). Нитшка эжӧдыс мозаика сяма, нюр нитш да веж нитш сора. Унджык ӧткотырын медунаӧсь мезоолиготрофнӧй да олиготрофнӧй нитшъяс, шуам, магелланскӧй нюр нитш (Sphagnum magellanіcum), векньыд коръя нюр нитш (Sphagnum angustіfolіum), рудовгӧрд нюр нитш (Sphagnum fuscum). Быдӧнлӧн на пиысь лыдыс вермас лоны унджык, но ёнджыкасӧ тайӧ нитшъясыс быдмӧны ӧтлаын. Турун эжӧдын да гыбадъясын ёнджыкасӧ быдмӧны гӧнаюра-нитшка, эжӧра-нитшка да эжӧра-кадвужа-нитшка фитоценозъяс. Став ӧткотыръяслӧн туруна-куста ярусын медуна быдмӧны турун сяма быдмӧгъяс: бутыльчатӧй эжӧр (Carex rostrata), шерстистоплоднӧй эжӧр (Carex lasіocarpa), зыбуч эжӧр (Chamaedaphne calyculata), влагалищнӧй гӧнаюр (Erіophorum vagіnatum), кадвуж (Menyanthes trіfolіata) да  нюрвывса шейхцерия (Scheuchzerіa palustrіs). Ӧткотыръяс, кӧні медуна быдмӧ бутыльчатӧй эжӧр (Carex rostrata), босьтӧны тшӧтшкӧсінъяс да турун эжӧд. Фитоценозъяс, кӧні медуна быдмӧ зыбуч эжӧр (Chamaedaphne calyculata), влагалищнӧй гӧнаюр да нюрвывса шейхцерия, паськалӧны васӧдінъясын. Лыддьӧдлӧм сикасъяс кындзи, тані быдмӧ векньыд коръя подбел, нюрвывса момга турун, гӧгрӧс турипув, ляк кыдз да лысва турун (Drosera rotundіfolіa). Му веркӧсыс ӧтпомся, нюр нитшка. Видзан нюрын быдмӧ турунъяслӧн 50 сикас, нитш сямаяссӧ пыртӧмӧн. Унджык таксоныс ёна паськалӧмаӧсь да лӧсялӧны Коми Республикаса шӧр пармалӧн зонаувса нюръяслы. Ӧти сикас – чутӧсь мӧсняк турун (Dactylorhіza maculata) – пыртӧма Коми Республикаса гӧрд небӧг дорӧ содтӧдӧ (2019), кодлӧн популяция лыд бӧрся пыр колӧ видзӧдны.
Увтасін сикаса трунда куйлӧд: тростниковӧй-эжӧра-нитшка. Сылӧн шӧр кызтаыс 2,18 м, медыджыдыс – 5 м.
Заказникыс меститчӧ кык ландшафт вылын – ягвыв террасаяс, лыа, зандрӧвӧй да ты лыаа тшӧтшкӧсінъясын (косьтӧминъяс) да гырысь юяслӧн ойдланінъясын.
Мусиныс пӧим сяма лыаа сёйӧд, лыавевъя, кӧні эм мореннӧй лыа сора сёй. 
Мутаслӧн подув пӧрӧдаыс артмӧ шӧр кадся юралӧн сыктывса свиталӧн кварцевӧй лыаӧн (байосскӧй – батскӧй ярусъяс).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм;
3) абу капитальнӧй стрӧйбаяс да сооружениеяс стрӧитӧм, заказниклысь уджалӧмсӧ могмӧдӧм могысь стрӧитӧм кындзи;
4) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) прӧмыслӧвӧя кыйсьӧм;
7) муяс бурмӧдӧм;
8) химия препаратъяс да мувердас видзӧм да наӧн вӧдитчӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ заказниклӧн мудоръясын меститчысь вӧр-ва комплексъяс да налысь компонентъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧдлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяс да вӧр пуктасъяс жугӧдӧмсӧ;
10) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун, сы лыдын трунда, корсьӧм да перйӧм;
12) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
13) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъясын найӧс чукӧртӧм кындзи заказникӧн веськӧдлан органкӧд сӧгласуйтӧмӧн;
14) му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
15) позъяс жугӧдӧм;
16) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование тшыкӧдӧм да торкалӧм, пуяс, гӧраса пӧрӧдаяслӧн мыччысьӧминъяс вылын гижалӧм да пасъяс вӧчӧм.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын кыйсьыны любительскӧя да спортивнӧя;
3) котыртны да нуӧдны вӧр овмӧс да нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылӧ босьтӧмӧн;
4) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчысь вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны  оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ да мудоръяссӧ опишитӧма Луздорса лесничестволысь 2006 вося вӧр овмӧс котыртан да нуӧдан материалъяс тӧд вылӧ босьтӧмӧн. Координатаяссӧ петкӧдлӧма координатаяслӧн меставывса системаын (МСК-11 4 зона).
_______________________________________
ВЫНСЬӦДӦМА
Коми Республикаса Веськӧдлан котырлӧн
2020 во йирым тӧлысь 26 лунся 529 №-а шуӧмӧн
(3 №-а содтӧд)
«Леткаса» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Леткаса» республика тӧдчанлуна канму вӧр-ва заказниксӧ (водзӧ – заказник) артмӧдӧма «Леткаса» республика тӧдчанлуна вӧр-ва памятник выль ног котыртӧмӧн, кутшӧмӧс котыртӧма «Шоча паныдасьысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяссӧ збыльмӧданног йылысь да заказникъяс да вӧр-ва памятникъяс содтӧд индӧм йылысь» Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм биологическӧй (ботаническӧй) нырвизь.
ООПТ-лӧн тыр ним: «Леткаса» республика тӧдчанлуна канму     вӧр-ва заказник.
ООПТ-лӧн дженьыд ним: «Леткаса» заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны ойдланінсӧ, кӧні быдмӧгъясыс лӧсялӧны лунвыв пармаса зонаувлы.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
видзны мувывса да ва экосистемаяслысь гидрологическӧй режимсӧ;
лӧсьӧдны условиеяс сы вылӧ, медым туявны вӧр-ва комплексъясын ывлавывса процессъяссӧ да видзӧдны экосистемаясын серпас вежсьӧм бӧрся.
3. Заказниклӧн меститчанін да площадь
3.1. Заказник меститчӧ «Луздор» муниципальнӧй районса муниципальнӧй юкӧнлӧн мутасын Слудка сиктсянь 4 км войвывлань.
Заказниклӧн мутасыс меститчӧ Летка юлӧн шуйга берегвывса ойдланінын (Кама юлӧн ковтыс) Осиновка да Песовка ю вомъяс костын лунвыв пармаса зонаулын Войвывса Увал керӧс вылын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 108 га.
_________________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Леткаса лесничестволӧн Слудкаса участковӧй лесничестволӧн 10 кварталса рытыв-лунвывсянь асыв-лунвывлань сылӧн 10 кварталса лунвыв мудорті 10 кварталса 49 выделлӧн лунвыв помӧдз, водзӧ условнӧй визьті рытыв-лунвылӧ Песовка ю вомӧдз, водзӧ Летка юлӧн шуйга берегті 4,26 км катыд, водзӧ условнӧй визьті асыв-войвывлань петан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
_____________
* Оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да налӧн компонентъяс
Заказниклысь видзан вӧр-ва комплексыс - тайӧ Летка юлӧн ойдланін, кӧні эмӧсь лунвыв пармаса зонаувлы лӧсялысь быдмӧгъяс, на лыдын естественнӧй уна сикас туруна-бобӧняня видз, кӧні уна пуртӧса да бурдӧдан быдмӧг, а сідзжӧ кӧдзыдысь да ойдӧдӧмысь повтӧм гӧрд бобӧнянь.
Видзан вӧр-ва комплекслӧн быдмӧгъяса му веркӧсыс оз торъяв уна сикаслунӧн. Летка юлӧн вӧрсялӧм ойдланіныс сылӧн шӧр визулын отсалӧ артмӧдны тані абу ыджыд ойдлан видзьяс. Веретялӧн кос йывъясыс - тайӧ видзьяс, кӧні ёнджыкасӧ быдмӧ уна сикас турун да тавӧлга, на лыдын медунаыс дука турун (Fіlіpendula ulmarіa) да уна сикас кузь турун: купальнича турун (Ranunculus acrіs), гӧрд бобӧнянь (Trіfolіum pratense), пемыдгӧрд бобӧнянь (Trіfolіum rubens), сьӧд пуртӧса анькытш (Vіcіa sepіum) да шырпуртӧс (Vіcіa cracca), видзвывса рӧз турун (Galіum boreale) да мукӧд сикас. Веретялӧн увтасінъясыс васӧдджыкӧсь. Та вӧсна веретялӧн ӧткотыръяс дорӧ матыс ӧткотыръясын паныдасьлӧны гигрофильнӧй быдмӧгъяс: пиня эжӧр (Carex caespіtosa), гӧлиник эжӧр (Carex pallescens), а сідзжӧ кузь турунлӧн ӧткымын сикас – еджыд йыла омра (Angelіca sylvestrіs), хрящеватӧй птармика (Achіlléa ptármіca), ичӧт зарни турун (Thalіctrum mіnus), азьгум (Heracleum sіbіrіcum). Веретяяс костса сёясын да шыльӧдӧм участокъясвывса нёптовъясын эмӧсь видзьяс, кӧні быдмӧ уна сикас турун да эжӧр. Кыдзи пыр овлӧ, тайӧ ӧткотыръясыс ёнджыкасӧ этша сикасаӧсь. Сэні медуна быдмӧ пиня эжӧр, ва эжӧр турун (C. Aquatіlіs), быдмӧ уна дука турун (Fіlіpendula ulmarіa), юсь турун (Equіsetum fluvіatіle), зыбун турун (Comarum palustre). Бӧръя элементыс петкӧдлӧ заказниклӧн быдмӧгъяса му веркӧссӧ – сылӧн мутасын меститчӧм Летка юлӧн да важ ю сёртаслӧн воргабердса муткыръяслысь быдмӧгъяссӧ. Пӧкатъясын, муткыръяслӧн йывъясын да берег пӧлӧнса неыджыд визь вылын паськалӧмаӧсь уна пӧлӧс туруна-шепта быдмӧгъяса ловпу расъяс. Вӧръясын медуна быдмӧ руд ловпу (Alnus іncana) да тшӧкыда паныдасьӧ обыкновеннӧй льӧм пу (Prunus padus), гӧна кыдз (Betula pubescens), лыа выв бадь (Salіx vіmіnalіs), паськыд коръя бадь (Salіx caprea). Посни вӧраин быдмӧ майскӧй лежнӧг (Rosa majalіs). Сыкӧд ӧтлаӧн туруна ярусын быдмӧ уна небыд шепта пырей (Bromus іnermіs), дука турун (Fіlіpendula ulmarіa), векни коръя воййыв (Chamaenerіon angustіfolіum), обыкновеннӧй веж гум (Aegopodіum podagrarіa), Сонденлӧн петшӧр (Urtіca sondenіі) да кӧктоин (Equіsetum arvense).
Заказник меститчӧ ландшафт вылын – ыджыд юяслӧн ойдланінъясын.
Мусиныс лыавевъя, эжаа-пӧим сяма лыаа сёйӧд, а сідзжӧ паныдасьӧны аллювиальнӧӥ эжаа да аллювиальнӧй эжаа-глеевӧй мусинъяс.
Мутаслӧн подув пӧрӧдаыс артмӧма лыаясысь, лыа чиръя изысь, алевролитъясысь, сёйясысь, юрскӧй системаса улыс-шӧр юкӧнлӧн  вежайскӧй да сыктывса свиталӧн гравелитъясӧн (келловейскӧй, титонскӧй ярусъяс) да триасӧвӧй системалӧн улыс юкӧнса сёйясӧн, алевритъясӧн, лыаӧн, лыа чиръя изъясӧн, гравелитъясӧн, конгломератъясӧн (индскӧй – оленекскӧй ярусъяс).
6.
Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) абу капитальнӧй стрӧйбаяс да сооружениеяс стрӧитӧм, заказниклысь уджалӧмсӧ могмӧдӧм могысь стрӧитӧм кындзи;
4) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи, а сідзжӧ кутшӧмъясӧс индӧма тайӧ Положениелӧн 6.2 пунктын);
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) прӧмыслӧвӧя кыйсьӧм;
7) муяс бурмӧдӧм;
8) химия препаратъяс да мувердас видзӧм да наӧн вӧдитчӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ заказниклӧн мудоръясын меститчысь вӧр-ва комплексъяс да налысь компонентъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кодъяс ветлӧдлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяс да вӧр пуктасъяс жугӧдӧмсӧ;
10) туясян (корсьысян, геофизическӧй, геологоразведочнӧй) уджъяс, мувывса да механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун корсьӧм да перйӧм;
12) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
13) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
14) му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
15) лэбач позъяс да горсъяс жугӧдӧм;
16) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да  шойччанінъясса оборудование тшыкӧдӧм да торкалӧм, пуяс, гӧраса пӧрӧдаяслӧн мыччысьӧминъяс вылын гижалӧм да пасъяс вӧчӧм.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын кыйсьыны любительскӧя да спортивнӧя;
3) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылӧ босьтӧмӧн;
4) стрӧитны, выльмӧдны, капитальнӧя дзоньтавны, уджӧдны линейнӧй объектъяс сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд да чери кыян юкӧнын федеральнӧй олӧмӧ пӧртысь власьт органкӧд сӧгласуйтӧмӧн;
5) ытшкыны турун заказникӧн веськӧдлысь органкӧд сӧгласуйтӧмӧн;
6) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ да мудоръяссӧ опишитӧма Леткаса лесничестволысь 2015 вося вӧр овмӧс котыртан да нуӧдан материалъяс тӧд вылӧ босьтӧмӧн.
Коми Республикаса Веськӧдлан котырлӧн
2020 во йирым тӧлысь 26 лунся 529 №-а шуӧм дорӧ
4 №-а содтӧд
Республика тӧдчанлуна торйӧн ёна видзан 
вӧр-ва мутасъяслӧн юалӧмъяс серти Коми Республикаса ӧткымын 
нормативнӧй инӧда актӧ пыртӧм вежсьӧмъяс
ЛЫДДЬӦГ
1. «Коми АССР-ын заказникъяс да вӧр-ва памятникъяс индӧм йылысь» Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧмын:
1) Нюръясын – вӧр-ва памятникъясын (шуӧм дорӧ 4 №-а содтӧд):
нелямын кӧкъямысӧд позиция киритны;
2) Мукӧд заказникъясын (шуӧм дорӧ 5 №-а содтӧд):
содтыны татшӧм сюрӧса комын кӧкъямысӧд позиция:
«
	Мыт-
Пыл-Нюр
	
	«Луздор» МР МЮ
	Луздорса лесничестволӧн Занулльӧса участковӧй лесничество
	65 квартал 
	нюр


».
2. «Шоча паныдасьысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяссӧ збыльмӧданног йылысь да заказникъяс да вӧр-ва памятникъяс содтӧд индӧм йылысь» Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧмын:
Коми АССР-ын выльӧн котыртӧм заказникъясын (шуӧм дорӧ 1 №-а содтӧд):
дас витӧд позициясӧ гижны тадзи:
«
	«Леткаса», республика тӧдчанлуна канму вӧр-ва заказник
	Биологи-ческӧй (ботани-ческӧй)
	Заказникыс меститчӧ «Луздор» муниципальнӧй районса муниципальнӧй юкӧнлӧн мутасын Слудка сиктсянь 4 км войвывлань, Летка юлӧн шуйга берегвывса ойдланінын, Осиновка да Песовка ю вомъяс костын (Кама юлӧн ковтысын).
	Ойдланінлӧн участок,   кӧні быдмӧгъясыс лӧсялӧны  лунвыв пармаса зонаувлы 
	«Леткаса» республика тӧдчанлуна канму вӧр-ва заказник йылысь положение серти


».
3. «Республика (АССР) тӧдчанлуна заказникъяс да вӧр-ва памятникъяс йылысь положениеяс вынсьӧдӧм йылысь» Коми АССР-са Министръяс Сӧветлӧн 1988 во йирым тӧлысь 31 лунся 222 №-а шуӧмын:
шуӧм дорӧ 27 №-а содтӧд киритны.
4. «Коми АССР-ын выль заказникъяс да вӧр-ва памятникъяс котыртӧм йылысь» Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмын:
1) Коми АССР-ын выльӧн котыртӧм заказникъясын (шуӧм дорӧ 1  №-а содтӧд):
содтыны татшӧм сюрӧса ветымын кӧкъямысӧд позиция:
«
	«Анкерӧсса вӧрпарк» республика тӧдчанлуна канму вӧр-ва заказник
	Биологи-ческӧй (ботани-ческӧй)
	Заказникыс меститчӧ «Луздор» муниципальнӧй районса муниципальнӧй юкӧнлӧн мутасын Анкерӧс грездсянь лунвывлань 1 км ылнаын, Лойма – Лёкты туйсянь шуйгавылын. Заказник меститчӧ Воръёль (Вориль) шорсянь, Войвыв Двина юлӧн ковтысын Лёкты юлӧн шуйга вожсянь,  лунвывлань ойдланінын.
	1900 вося обыкновеннӧй пӧжӧм-лысь (Pіnus sylvestrіs) да козлысь (Pіcea obovata) пуктас-ъясӧ видзӧм
	«Анкерӧсса вӧрпарк» республика тӧдчанлуна канму вӧр-ва заказник йылысь положение серти


»;
2) Коми АССР-ын выльӧн котыртӧм заказникъясын (шуӧм дорӧ 2  №-а содтӧд):
нёльӧд позициясӧ киритны.
5. «Республика тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс котыртӧм йылысь» Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧмын:
шуӧм дорӧ 65 №-а содтӧд киритны.
